
Nûçeyên Hackney Homes 

Tîrmeh 2007
Kêfxweşîya li ber Tavê
Rojên Kêfê yên Civaka Hackney Homes di 2007an de bi şûn ve tên, mezintir û çêtir. Di Tîrmeh û Tebaxê de, Hackney Homes ê li her taxekê rojeke kêfê li dar bixe.

Rojên me yên kêfê bêpere ne û rêzeyek çalakî pêşkêş dikin ku di nav wan de pêşkêşîyên projeyên herêmê yên wek Kickz û Nemesis, mûzîk û pêşbirk hene. Her weha hun dikanin li ser xizmetên ku ji alîyê Hackney Homes, Şaredarî û hevparan ve tênn pêşkêşkirin agahîyê jî bistînin.

Balkêşîyên îsal ev in:

• Dersên dansa kuçê
• Çalakîyên Kickz/Basketbol 

• Keleya Pengizok
• Rû boyaxkirin
• Banda pola
• Şowa Jîrektîyan -

‘Hackney Xwedî Jîrektî ye’

• Domîno

• Dersên çêkirina maskên karnavalê
• Barbekyûya kizirandî ya bêpere
Şewqekî û bertavkekê hilgirin, malbat û hevalên xwe bînin, û vê havînê roja kêfê ya herî nêzîkî xwe seh bikin.

Bakurê Rojhilat
Yekşem 29 Tîrmeh, Nîvroj - 16.00
Wrens Park House, Wrens Park Estate

Homerton

Sêşem 2 Tebax, 15.00 - 19.00
Forsyth House, Frampton Park Estate

Shoreditch

Şemî 4 Tebax, Nîvroj - 16.00
Royal Oak Court

North West

Yekşem 5 Tebax, Nîvroj - 16.00
Queen Elizabeth Close

De Beauvoir and Queensbridge

Yekşem 12 Tebax, Nîvroj - 16.00
Scriven Court, Acton Estate

Rojên Kêfê ji alîyê Lovell, Mansell, Kier Group, Connaught, Mulalley û Magnet Kitchens ve tê piştgirtin.

(Ji kerema xwe hay jê hebin: Cîhê Roja Kêfê yê Shoreditch guherîye û dê li Royal Oak Court be, ne li Fellows Court wek ku di nûçenameya Hezîranê de hatibû weşandin)

NÛÇE BI KURTÎ
Orient Line şopa mîrata kluba fûtbolê dajo
Rêzeyek plakên ku mîratê Leyton Orient FC bibîr tîne, meha çûyî li seranserî Bakurê Londonê hatin dîyarkirin. Alîgirên klubê nuha dikanin dîroka tîma xwe heta bi 1900an bişopînin. 

Orient Line li Millfields Road li Hackney li cîhê ku tîma fermî ya yekemîn a klubê, Clapton Orient di navbera 1900 û 1930an de bicîh bûbû, dest pê dike. Yek ji plakan li sîteyeke Hackney Homes li Welford Close hatiye bicîhkirin.

Avakirina taxên ewletir
Polîsê tîma Taxa Ewle ya Kings Park li gel karmendên Hackney Homes bi serketinî sîstemên derî yên têketinê li Sîteya Clapton Park bicîh kirin. 

Sîstema nuh tê wateya ewlekarîya zêdekirî ji bo niştecîhên sîteyê, ji ber ku tenê kesên ku mifteyên FOB  bi wan re hene dikanin têkevin hundir. Piştî bicîhkirina wan, polîs dibêje ku raporên şêlên antîsosyal yekcar kêm bûne. 

“Bi xebata bi Hackney Homes re, me cudatîyeke rastî pêk anî û kalîteya jîyana niştecîhên Clapton Park zêde kir,” PC Kevin Blears wisa dibêje.

Raporkirina tamîran tucarî ji vê hêsantir nebûye
Niştecîhên Hackney Homes seranserî Adar û Nîsanê bi dehan tamîr, grafîtî û çop avêtin rapor kirin, bi telefonên xwe yên mobîl wêne kişandin û ew bi rêya xeta sor a nivîsê li 0773 854 4872 ji tîma Tamîran re şandin.
 

Kesên ku rapor kirin tev li xelat kişandinekê bûn ku telefoneke bi kamera ya hêja qezenc bikin û hejmara bi siûd a Olushola Oladoyinê ji  Homerton bû.

 

Piştî wî Hugo Dixonê ji Stoke Newington, Paul Maddoxê ji Woodberry Down û Debbie Mejehê ji Shoreditch dihat ku Fîşên Kirînê qezenc kirin. Pîrozbahî li hemû serketîyan!

Çalakîya Şowa Xanîyên Nuh ên Kêmbiha
Şowa Rojhilatê Londonê ya Xanîyên Nuh ên Kêmbiha vê mehê tê lidarxistin. Werin û li ser xanîyên ku bi rêya Xanîyên Nuh Avabûyî yên HomeBuy agahîya herî dawî bisitînin. 

Heke hun kirêdarekî Hackney Homes bin û eleqa we li ser kirîna xanîyekî hebe, lê budçeya we têra kirîna wî neke, dibe ku Xanîyê Nuh Avabûyî yê HomeBuy (wek Xwedîtîya Hevpar jî tê naskirin) tiştê ku hun lê digerin be.

Semînarên ku karên Xanîyê Nuh Avabûyî yê HomeBuy îzeh dikin dê seranserî piştî nîvroj bên lidarxistin. 

Tarîx: Pêncşem 26 Tîrmeh
Dem: 14.00-20.00
Cîh: The Old Town Hall, 29 The Broadway, Stratford, E15 4BQ

Hackneya Ji Cixarê Azad
Ji 1ê Tîrmehê û pey ve, qanûnên nuh ên Ji Cixarê Azad Bûnê dê bên bicîhkirin. Hemû cîhên gelêrî û kargeh, ofîs, febrîqe, dikan, kafe, pub, bar, guhastina gelêrî û wesitên kar di nav de, dê wek parçeyekî qanûnsazîya Îngilîstana Ji Cixarê Azad a Hikûmetê bên bêcixare kirin.

Ji bo niştecîhên Hackney, ev tê wê wateyê ku hemû dirêncek û holên hevpar ên civakê jî dê ji cixarê azad bin. Nîşanên ‘Cixare Nayê Kişandin/No Smoking’ ê li hemû herêmên hevpar bên aliqandin ku qanûna nuh bînin bîra niştecîhan. 

Ji kerema xwe bizanibin ku ev yek bandorê li mafê we yê li xanî an daîreya xwe cixare kişandinê nake. Lê belê, heke hun li herêmên hevpar ên wek dirêncek û holên civakê cixarê bikişînin, hun qanûnê binpê dikin. 

Qanûnên nuh tên wê wateyê ku hemû karker mafê xwe hene ku di hawirdoreke ji cixarê azad de bixebitin. Dema ku xebatkar an lixwegirekî Hackney Homes were mala we ku tamîrekê çêke an jî pêwengên we yên gazê servîs bike, em ê bi rêzgirtin ji we bixwazin ku dema ku karmendên me ji bo serdanên servîsê li mala we bin, hun û kesên din ên li mala we, cixarê nekişînin.

Ji bo kesên ku qanûnê binpê bikin, ceza peran ji £30 heta £2500an diguhere. 

Ji bo bêtir agahîyê, hun dikanin telefon bikin bo Birêvebirê Projeya Ji Cixarê Azad a Hackney: 020 8356 4905. 
Enerjîyê teserûf bikin û fatoreyên germkirinê kêm bikin
Bêyî însulasyona têrkir, hun dikanin ji ber germkirina kêmbandor ku hem germê hem jî perê we di dîwar derî, pace û ban re wenda dike, perê xwe îsraf bikin.

Hackney Homes li xwe girtiye ku ji bo teserûfa enerjîyê alîkarîya niştecîhan bike. Ji ber vê yekê em bi kompanyake herêmî ya pisporê însulasyon û germkirina malan, Cosytop Thermal Insulations Ltd re hevkarîyê dikin ku ji bo bidestxistina armanca Hikûmetê ya kêmkirina belavbûna karbonê alîkarîya me bike. 

Em bi Cosytop re xebatê dikin ku xwedî-lease’an teşwîk bikin ku dîwarê bi valahî û însulasyona binbanî bicîh bikin. Ev, ji bo xwedî-lease’ên ku alîkarîya sosyalê disitînin bêpere ye, ji bo xwedî-lease’ên ku alîkarîya sosyalê nasitînin bihayê wê ji £99an dest pê dike. Xwedî-lease dikanin bi hejmara telefona bêpere 0800 373 464 bi Cosytop re têkilî çêbikin ku bêtir agahîyê bisitînin.

Hackney Homes her weha bi Cosytop re xebatê dike ku ji bo kirêdaran însulasyonê bicîh bike. Nuha lêkolîn tên birêvebirin ku pêwîstîyên însulasyonê bên tespîtkirin, bernameyeke gindêrkirî dê di demeke kurt de dest pê bike. Pêwîstî tuneye ku kirêdar bi Cosytop re têkilî çêbikin, ji ber ku ev bername ji nuha de dimeşe.

Nêzîkbûna hevkarîya Hackney li foruma ASB hat pîrozkirin
Xebata tîma şêlên antîsosyal a Hackney Homes û tîma polîsê Taxên Ewletir li Homerton meha çûyî tev li Foruma Şêlên Antîsosyal li New Scotland Yardê bûn. 

Brian Doran û Amalia Rodriguezê ji Hackney Homes di forumê de peyivîn û polîsê herêmê di kêmkirina rêjeya (nispet) sûcên li navçeyê de alîkarî kiriye. 

Nuha karmendên Taxên Ewletir li Ofîsa Taxê ya Hackney Homes li Homerton li gel tîma şêlên antîsosyal bicîh bûne, ji lew re komunîkasyon her tim bi lez pêk tên. 

We dizanî?

Hejmarên dizîyê ji Polîsê Hackney bo Adar û Nîsanê ne tenê dîyar dikin ku li seranserî navçeyê dizî kêm bûye, lê belê her weha milkên Hackney Homes ji awayên din ên kirê ewletir in. Milkên Hackney Homes %25ê navçeyê pêk tînin, lê belê tenê %17ê dizîyan li milkên Hackney Homes pêk hatin.

Hejmar xuya dikin ku tevdîrên ewlekarîyê yên zêdekirî, bicîhkirina derîyên têketina ewlekirî û kamerayên CCTV jî di nav de, sîteyên me ji bo niştecîhan ewletir dike.

Paqijîya Sîteyê – Lixwegirtina me
Hackney Homes li xwe digire ku ji bo hemû niştecîhan xizmeteke paqijîya bi kalîte pêşkêş bike. Karmendên me yên paqijîyê ku li Sîteyê bicîhkirî ne bi awayên rojane, heftane û bernamekirî bi serbilindî beşên xwe di standardeke xweş û paqij de dihêlin. 

Tiştên ku hun dikanin ji tîmên me yên paqijîyê bipên li jêr in.

Karên rojane 

Ev kar di normalê de sibê zû ye, ji bilî rojên piştî dawîya heftê an betlaneyeke netewî, wê gavê hemû roj tê bikaranîn ku sîteyê bînin standardeke qebûlbar. Karên rojane wek ku hewce ye, maltin, avêtiyên erdê rakirin, mopkirina niqtan/mopkirina giştî ya têketinên hevpar û asansoran dihundirîne. Her weha, hemû ampûlên şikestî tên nuhkirin. Konteyner û odeyên avêtîyan tên maltin.  

Karên heftane
Ev kar di normalê de sibehînî de demên guhertî de tê kirin. Li her sîteyekê cetweleke paqijîyê heye ku îzeh dike ku ev karên heftane dê li sîteya we kengî bên kirin. Ev cetwel bi gelemperî li depê daxuyanîyan an korîdora hevpar e. Bi awayê heftane, kar xebatên rojane yên li jor û şuştina odeyên avêtîyan dihundirîne. 

Karê bernamekirî
Ev kar di normalê de piştî nîvroj e. Wek tîmekê, paqijîvan ê her blokekê di herêma ku ji wan re hatiye veqetandin de li gora demnameyeke weşandî ya berê plankirî paqij bikin. Kar şuştina dîwar, derî, hoperên şûtê û caxan dihundirîne ku rakirina grafîtî jî di nav de ye. Pace jî tên paqijkirin -li cîhê ku paqijîya wan ewle be. 

Xizmetên din ên ku Paqijî û Lênêrîna Erdê pêşkêş dike:

Rakirina Hûrmûrên Gir 

Tîma Rakirina Hûrmûrên Gir her hefte bi awayekî bernamekirî ji her blokekê avêtîyên gir (mobîlyeyên malan, mobîlyeyên bexçan, nivîn, sarker, hwd) radike.  Heke hun dixwazin avêtin/rakirina avêtîyan a taybetî rapor bikin, ji kerema xwe telefon bikin: 020 8986 7738.

Rakirina Grafîtî (Nivîsên Dîwaran) 

Tîm ji xebatkarên perwerdekirî yên ji rakirina grafîtî berpirsiyar pêk hatiye. Hemû nivîsên dîwaran ên seksîst, êrîşkar an nijadperest di nav 3 rojên piştî raporkirinê de tên rakirin. Hemû grafîtîyên din di nav 4 rojên piştî raporkirinê de tên rakirin. Ji bo raporkirina grafîtîya li sîteya xwe, ji kerema xwe telefonî me bikin: 020 8356 3691. Hun her weha dikanin li ser înternetê jî grafîtî rapor bikin: www.hackneyhomes.org.uk  

Xizmeta Dawîya Heftê
Xizmeteke paqijîyê ya dawîya heftê heye ku herêmên ‘niqtên sor’ dinixumîne. Dema ku di nav avahîyê de pirsgirêk hebin, avêtîyên sivik, şêlên antîsosyal, çop avêtin û grafîkî di nav de, ev pêk tê. Xizmet ji alîyê sê tîmên dilsoz ên dawîya heftê ve tê kirin ku sîteyan dinixumîne. Ji bo raporkirina paqijîya dawîya heftê, telefon bikin bo 07976 342 273 (ji Înî 15.00an heta êvara Yekşemê). 

Birêvebirên Sîteyan jî teftîşan dikin ku bicîh bikin ku herêmên wan di standardeke bilind a paqijîyê de tên hiştin. 

60 Çirk
Bi Samantha Degrapha Niştecîha Hackney Homes re

Nûçenameya Hackney Homes vê nêzîkê xwe gîhand Samantha Degrapha niştecîha herêmê û pê re li ser jîyana li Hackney û rola wê wek Sekretera Komela Kirêdar û Niştecîhan (TRA) a Trelawney Estate peyivî. 
Hun heft salan li Hackney rûniştine. Ji me re çenekî din qala xwe bikin. 

Ez dayika du zarokên piçûk im ku diçin xwendegeha destpêkê ya herêmê. Min perwerda xwe li Koleja Civakî ya Hackney bidest xist û min ji xebata civakî hez kir.
Hun ji çi yê jîyana li Hackney hez dikin?

Tevhevîya mirovan û çandê. Dikan jî bi rastî baş in û her weha pevgirêdanên veguhastinê.

Wek sekretera Trelawney Estate TRA, çima hun difikirin ku ji bo niştecîhan girîng e ku tev li birêvebirîya sîteyên xwe bibin?  

Ji bo gelek sedeman, lê belê bi piranî ji bo berjewendîya civakê. Piranîya mirovan nizanin cîranên wan kî ne jî û di hemû dema ku min xebata dilxwazî kiriye de, min dîtiye ku çiqas pir mirov pev re bixebitin, xizmet ewqasî çêtir dibe. Ez bi rastî difikirim ku heke ne ji Trelawney TRA bûya, me yê çêtirkirinên bûyî bidest nexistine.
Ji bo niştecîhên ku dixwazin tev li biryarên li ser mal û hawirdora xwe bibin tu temîyên we hene? 

Bi ofîsa sîteya xwe yan jî ofîsa taxê re têkilî çêbikin. Biçin civînên TRAya xwe. Ez bi gelemperî difikirim ku meriv bi meraq lê her weha dilovan be çêtir dibe alîkar.

Di dema xwe ya vala de, hun tev li çi înîsîyatîv an çalakîyên herêmî dibin?  

Ne ku ez tenê li merivekî pîr dinêrim, lê ez her weha ji bo zarok/ciwanan jî kampayn dikim ku bêtir xizmetên li gora pêwîstîyên wan amadekirî hebin.

Heke hun li ser tevlêbûnê difikirin, gelek bijarte hene. Telefonî Tîma Tevlêbûna Kirêdar li 020 3856 7845 bikin, an jî biçin www.hackneyhomes.org.uk ku hemû çalakîyên pêşkêşkirî bibînin.

Nûçeyên Girîng - Guhertinên Tevlêbûna Niştecîh
Wek ku berê hatibû raporkirin, Hackney Homes li ser awayê ku em niştecîhan tev lê dikin û ku nêrînên xwe çawa bigihînin me bi niştecîhan dişêwire. Sipas ji bo her kesê ku karta lêkolînê li me vegerand an jî tev li komeke fokusê bû. 

Desteya Birêvebir a Hackney Homes bijartek û nêrînên niştecîhan li pêş çav girtine. Desteya Birêvebir li ser bijartekan biryara xwe daye û guhertinan ji bo şaredarîyê temî dike, ji ber ku divê guhertin ji alîyê wan ve jî bên belêkirin. Guhertinên ji alîyê Desteya Birêvebir temîkirî ev in:

Li Sîteya we – roleke zêdekirî ya civînên Komela Kirêdar û Niştecîhan (TRA) ku fonksîyon û budçeyên komîteyên sîteyan hilgire, endamên encumanê û menecerê xanîyê we bi awayekî rûtîn tev lê bibin. Karmendên din ê bi daxwaza taybetî ya berî civînê tev lê bibin. Em ê her weha ast û derfetên tevlêbûna we bi awayên din jî zêde bikin, wek telefon, lêkolînên bi postê û çalakîyên civakî.

Di asta taxê de – hat lihevkirin ku di Panelên Taxan de tu guhertin neyê kirin.  

 

Di asta sernaserî navçeyê de – Konvensîyona Kirêdar û Niştecîhan ê cîhê xwe bide Koma Têkildarîya Niştecîh, nûnerên Panelên Taxan û komên din dê nûnertîya beşên cuda ên niştecîhên Hackney Homes bikin.

Em qebûl dikin ku ev dibe guhertineke mezin û dê hêvî bikin ku di çend mehên bê de ji nêzîk ve bi niştecîhan re xebatê bikin, da ku bicîh bikin ku guhertin bi awayekî minasib bicîh bibin û di xizmeta evlêbûna niştecîh de çêtirkirinan pêk bînin.

Di çapa Tebaxê ya Nûçenameya Hackney Homes de dê ji ber biryara Kabîneya şaredarîyê li ser guhertinan bêtir nûjenkirin hebe. Bê guman li gora vê biryarê, em ê li ser awayên pêkanîna van guhertinan û tarîxên pêşkêşkirina wan bêtir bi kitkit agahîyê bidin. 

Dayina Malên Minasib 

Bernameya Malên Minasib li gora demnamê dimeşe û li her yek ji pênc herêmên taxan kar li gora plana lixwegiran dimeşin. Pozîsyona me ya diravîn a xurt kiriye ku em bikanibin bernameyê bi giştî bi fon bikin, qet nebe heta sala diravîn ya 2007/8an.  
 

Bernameya îsal dê balê li serbanî, paceyên nuh û tamîrên beton, her weha çêtirkirinên hundir, ku ji bo malên ne li gora Standarda malên Minasib metbex û serşokên nuh jî di nav de ne.

Hun dikanin bi rêya websîteya Hackney Homes li ser înternetê lêgerînê bikin û bibînin ku karên Malên Minasib û lênêrîna plankirî dê li milkê we kengî pêk bên. Fonksîyona lêgerînê nuha bi Tirkî, Somalî û Frensî peyde dibe. 

http://www.hackney.gov.uk/servapps/admin/decenthomes/top2.aspx

 Em hîna li benda encamên Teftîşa Komîsyona Kontrola Hesaban a ku îsal pêk hatibû ne. Heke em di sitendina rêjeya 2 stêrk de biser bikevin, Hackney Homes ê ji bo bernameya me ya Malên Minasib fona hikûmetê bisitînin. Em hêvî dikin ku di hejmara bê ya Nûçenameya Hackney Homes’de encaman ji we re bibêjin.

Xizmetên bêtir hêjayî nirxa xwe bala we dikişînin?

Tîma Nirx bo Pere (NBP) xebatê dike ku li cîhê mimkun mesrefan kêm bike, çavkanîyên me çêtir maksîmîze bike û li seranserî Hackney Homes çêtirkirina performansê pêk bîne.

Yek ji rêyên ku tîma NBP ji bo bidestxistina van encaman ceribandiye, gotûbêjkirina projeyên dawî yên NBP bi rêya civînên rêzdar ên bi niştecîhan e.

Brian Maddenê Serokê Tîma Nirx bo Pere got ku niştecîh bûne alîkar ku bi awayekî nûdîtinî teserûfên mesrefan bên pêkanîn.

“Yek ji çîrokên serketinên herî mezin ên NBP ên sala çûyî pêkanîna xizmetên birêvebirîya xanî li Shoreditch û Bakurê Rojhilat bû. Tevlêbûna niştecîhan bikêrî teserûfa yekcar mezin a mesrefan hat, ku salê £1.9 milyon e.” digot Brian Madden

Tev lê bibin
Forumên Sêmehane derfeta bandorkirina awayên ku projeyên pêşedemê yên NBP tên pêkanîn, pêşkêş dikin.

Foruma bê ya NBP dê di Tebaxê de be. Heke hun dixwazin werinê an jî bi rêya email an telefonê şûnve agahî bidin, têkilî çêbikin li gel housing.consultation@hackneyhomes.org.uk an jî telefon bikin: 020 8656 2066.

Şêwirdarî li ser Masterplana Woodberry Down 

Sipas ji bo her kesê ku di navbera 21 Gulan û 18 Hezîranê de tev li şêwirdarîyeke me ya li ser Masterplana Woodberry Down bûye.
Masterplan ji bo avadanîya ku dê di 15 - 20 salên bê de pêk were, vîzyona giştî datîne û ji xanîyan heta xwendegeh, navendên tendurustîyê û tesîsên civakî yên nuh li her tiştî dinêre, gişt li dor wê ramanê kom dibin ku Woodberry Down bikin cîhekî ku mirov bixwazin lê bimînin, bixebitin û bilîzin.

Şêwirdarîya plansazîya gelêrî kir ku Departmenta Plansazîyê ya şaredarîya Navçeya Hackney ya Londonê Masterplanê bi niştecîhên Hackney, bi taybetî jî bi yên Woodberry Down re gotûbêj bike. Masterplan di meha 12an a 2006an de hat pêşkêşkirin, avakirina avahîya yekemîn hat pêşdîtin ku di destpêka 2008an de dest pê bike.

Serîlêdana plansazîyê li ser înternetê peyde dibe:
www.hackney.gov.uk/planning-woodberry

Nûçeyên Xwedî-Lease û Xwedî-Milkan
Roja Agahîya Karên Sereke - 5 Hezîran
Rojeke Agahîya Karên Sereke meha çûyî hat pêkanîn, da ku agahîyê bide xwedî-lease’ên ku li gora demnameyê dê di 2007/08an de karên Malên Minasib û Lênêrîna Plankirî bisitînin, ku dê çi bandor li wan bibe.  

Lixwegir, pêşkêşvan û karmendên Hackney Homes li wir bûn ku li ser karên demnamekirî, pêvajoya şêwirdarîyê, bijartekên fatore û dayinê, agahîyê bidin niştecîhan. 

Bi qasî 200 xwedî-lease tev li du dahnan bûn û şûnve agahî dayin pir erênî bûye, piranîya kesên tevlêbûyî dibêjin ku piştî çalakîyê xwe bêtir agahdar his dikin. 

Xizmeta Nuh a Çareserîya Nakokîyan   

Xizmeteke Nuh a Çareserîya Nakokîyan nuha ji bo xwedî-lease’an peyde dibe, li cîhê ku biryarên li ser şerd û mercên hiqûqî yan minasib tên lidijderketin. Divê xwedî-lease bibîr bînin ku ev xizmet tiştên wek lêpirsîn û gilîyên gelemperî ku ji xwe pêvajoyeke zelal a şopandinê heye, nahundirîne. Proje yê piştî salekê bê pêşçavkirin.

 

Destpirtûka Xwedî-lease û Xwedî-milkan  

Versîyoneke guherandî û nûjenkirî ya Destpirtûka Xwedî-lease û Xwedî-milkan di meha yekê ya îsal de hat weşandin. Em li ser stîl, rûpel raxistin û naveroka wê bi we şêwirîn, ku bikêr hat.  Me nuha rêberên cuda hene ku dikin ku di pêşedemê de bêyî guherandina hemû destpirtûkê, em bikanibin versîyonan nûjen bikin, da ku em bikanibin ji mesrefan teserûf bikin. Her beşek dikane ji websîteya me jî bê daxistin. 

Destpirtûk her weha bi tîpên gir û CD’ya Deng jî peyde dibe.

Niştecîhên ku hesabên wan ên email ên AOL hene dibe ku bibînin ku di sitendina emailên ji Hackney Homes an şaredarîyê de dijwarîyên wan hene. Sedema vê ew e ku AOL emailên ji Hackney Homes û Navçeya Hackney a Londonê bloke kirine. AOL ev yek kiriye ku xwedî hesabên xwe ji hejmareke mezin a emalên spam ku li navê doş dibin, biparêze. 

Heke hun xwedî hesabê email ê AOL bin, divê hun li gel AOL têkilî çêbikin û ji wan bixwazin ku bihêlin emailên ji navnîşanên hackneyhomes.org.uk ji alîyê we ve bên sitendin. 

